
Velkomen til

OPEN KYRKJEHELG
17. - 19. oktober 2025

FULLDISTRIBUSJON

KONSERTAR

FØREDRAG

PUSLESPEL

TIDEBØNER

BEAT FOR BEAT

NATTKINO UTE

100-ÅRSJUBILEUM

STRIKK EIN SALME



Fredag 17. oktober

 Tingvoll

17.00 PUSLESPEL i Tingvoll kyrkje
Årets puslespel, med 1500 bitar, vert lagt ut i 
Tingvoll kyrkje. Du kan vera med og pusla gjennom 
heile helga.

18.00 FØREDRAG: Nikenum 1700 år
I år markerer vi at det er 1700 år sidan kyrkjemøte 
i Nikea, vedtok ei ny truvedkjenning for den kristne 
kyrkja. Professor ved Universitetet i Sørøst-Norge, 
Merethe Roos, fortel om korleis denne slitesterke 
teksten vart til.

19.00 PANELSAMTALE: Tru i dag
Kva kår har religiøs tru i 2025? Vert religiøs tru 
rekna som ein privatsak som ein ikkje skal prata 
høgt om? Kva tydar det at 75 % av den norske be-
folkninga er medlemmar i eit trussamfunn?

Paneldeltakarar: Merethe Roos (professor), 
Tommy Rustad (filosof),  
Magnus Løvold (KRLE-Lærar og humanetikar), 
Aurora Konstanse Stendahl (ungdomsleiar),  
Jan-Fredrik Laskerud (sokneprest).  
Samtaleleiar: Åsmund Ormset

19.55 BEAT FOR BEAT
Open kyrkje arrangerer sin eigen variant av 
NRK-klassikaren Beat for Beat. Bli med på ein 
uformell og triveleg konkurranse med mykje 
allsong, dyktige deltakarar og fingerferdige pia-
nistar. Breitt repertoar og stor stemning!

22.00 KVELDSGUDSTENESTE
med musikk/salmar frå Taize. Gruppe frå Tingvoll 
kyrkjekor deltek.

23.00 NATTKAFE
Open nattkafé med brettspel i menigheitshuset.

Laurdag 18. oktober

Tingvoll

12.00 OPEN KYRKJE
Kom og delta i puslinga av årets puslespel.

14.00 - 17.00: Open kafé i menigheItshuset.

Ved behov for skyss frå Tingvoll til arrangementa
 i  Straumsnes ta kontakt med kyrkjekontoret.

Straumsnes

11.00 OPEN KYRKJE
- Puslespel med motiv frå Straumsnes kyrkje  
  (1000 bitar)
- Kafé bak i kyrkjerommet
- Rebus for born (3–10 år)

12.00 SMÅBORNSSONG
i Straumsnes menigheitshus. Småbornssong er ei
vidareføring av babysong, som er tilpassa alders-
gruppa 1 til 3 år. Songar og regler med bevegelser
er hovudinnhaldet i samlinga, som varar ca. 25
minutt. Leiar er kateket og musikkpedagog Odd
Erik Stendahl.

12.30 OPPLEV «RØNTGENSYN»
– sjå tvers igjennom orgelet i Straumsnes kyrkje
med kantor Vegard By. Vi opnar alle luker og får 
sett og demonstrert korleis orgelet fungerer bak 
fasaden. Alle som vil, får prøve å spele.

14.00 KONSERT
Konsert i Straumsnes kyrkje med Straumsnes
barnegospel. (Sjå baksida, for meir info om koret.)

14.45 TIDEBØN – NON
Ved sokneprest Stendahl og kantor By.

Ved behov for skyss frå Straumsnes til arrange-
menta på Tingvoll ta kontakt med kyrkjekontoret.

Open kyrkje 17. - 19. oktober 2025 - PROGRAM
Alle arrangement er gratis. Du kan gje frivillig kollekt via vipps.

Kyrkja er open for ljostenning og puslespel-pusling frå fredag til sundag 
Arrangør: Tingvoll og Straumsnes sokneråd 



 Tingvoll

15.30 SALMEVERKSTAD
i Tingvoll menigheitshus. Er det mogleg å strikke 
ein salme? Eller dikte ein – på ein time? Det skal 
vi finne ut! På Husflidens dag 18. oktober sam-
arbeider Open kyrkje med Tingvoll Husflidslag, 
og i eit uventa kryssingspunkt mellom husflid og 
salmedikting skjer det spanande ting! Husflidslaget 
stiller med garn og utstyr.

17.00 KÅSERI: Tingvolls historie 
gjennom 1000 år på 60 minutt. 
Kåseri ved Vidar R. Wangsmo. I høve overrekking 
av ”Carte over Tingwold Præstegield” fra 1769, 
som gåve til Tingvoll menigheitshus.

18.30 JOBS BOK I ORD OG ORGELTONAR
Skodespelar Unn Catodotter Fyllingsnes les utdrag 
frå Jobs bok. Undervegs i lesinga spelar kantor Ve-
gard By «Job», Suite no.2 for organ. Op.79 av Egil 
Hovland. Verket frå 1973 består av 7 satsar i spen-
net frå svært dramatisk til meditativt. Dette er ei 
god anledning til å høyra et orgelverk som sjeldan 
blir framført. Det er lov å ta med seg strikketøy.

20.30 KONSERT: Frå Job til Both Sides Now
Monica Tangen tolkar Joni Mitchell
Musikkvitar og songar Monica Tangen frå Midsund 
har jobba med Joni Mitchell sin musikk i fleire tiår, 
og vil saman med kantor Vegard By framføra både 
kjende og litt mindre kjende Joni Mitchell-songar.

21.30 KRISTEN DJUPMEDITASJON
Sokneprest Toril Stendahl gir ein kort presentasjon 
av kristen djupmeditasjon og leiar oss i meditasjo-
nen, som varer i 20 minutt. Tingvoll kyrkje.
«Kristen dypmeditasjon skjer i stillhet, ordløst og 
med åpenhet mot oss selv og mot Gud. Vi sitter 
i meditasjonsstilling og lar for en stund alt i livet 
være slik det er. Tanker og indre uro vil komme og 
gå. Men vi lar det skje og øver oss i bare å være.» 
(Kristen dypmeditasjon, Verbum, 2018)

22.00 KVELDSMAT
Kveldsmat i Tingvoll menigheitshus.

23.00 NATTKINO PÅ KYRKJEVEGGEN
Årets film: Prinsen av Egypt (1998)
Opplev filmframvising på den store nord-veggen 
ute på Tingvoll kyrkje. (Inne i menigheitshuset ved 
dårleg ver.)

Sundag 19. oktober

 Tingvoll

09.00 TIDEBØN - LAUDES
Gregoriansk tidebøn i Tingvoll kyrkje. Utarbeidd av 
Irene Bergheim. Leia av songarar frå kyrkjekoret.

09.30 FRUKOST
Frukost i menigheitshuset på Tingvoll.

11.00 FAMILIEGUDSTENESTE
i Tingvoll kyrkje
- Utdeling av bok til 4- og 6-åringane
- Presentasjon av konfirmantar 2025/26
- Kyrkja er pynta til hausttakkefest

12.15 KYRKJEKAFFI
Kyrkjekaffi rett etter gudstenesta.

Straumsnes

15.00 OPEN KYRKJE
Kaffi og pusling i Straumsnes kyrkje.

17.00 NYNORSK SALMEBOK 100 ÅR
Vi syng salmar frå original-utgåva av nynorsk 
salmebok. Straumsnes songlag deltek og det blir 
kåseri om korleis salmeboka vart til. Det blir òg 
helsing frå målrørsla. Soknepresten lovar å stille i 
antrekk frå 1925; kom gjerne i tidsriktig antrekk du 
òg.

Avslutning av Open kyrkjehelg 2025

Det er gratis å delta på 
open kyrkjehelg, 

men vi blir glade for 
ei gåve til arrangementet.



I kyrkjene er det mange aktivitetar og arrangement gjennom året

Følg med på skjerikirken.no og kirken.no/tingvoll

Returadresse: 
Tingvoll kyrkjekontor 
Prestgardsvegen 44 
6630 Tingvoll

FULLDISTRIBUSJON

Straumsnes Barnegospel er et kor for barn fra 4 års 
alder. Vi øver annenhver onsdag kl 18 på Straumsnes 
menighetshus. 

Medlemskontingenten er kr. 100,- pr år. 

Ta gjerne kontakt om du lurer på noe:
Synnøve Sæbø: 97531585 / Audun Sæbø: 91388180

Bli med i  
Straumsnes barnegospel

Karnevalsgudsteneste i Straumsnes kyrkje

Tingvoll kyrkjekor

Tingvoll kyrkjekor øver på menighetshuset på Tingvoll 
torsdagar mellom kl. 19.00 og 21.15. Nye songarar er 
hjarteleg velkomne! Om du er usikker på om dette kan 
vera noko for deg, er det fullt mogleg å delta på ei øving 
utan at du med det er forplikta til å starte i koret! 

Denne hausten skal koret delta på open kyrkje-arrange-
ment, allehelgensgudstenester i Tingvoll og Straumsnes, 
julekonsert og juledagsgudstenesta.

Har du spørsmål kan du kontakte dirigenten, Vegard By, 
på telefon 48 40 50 66 eller vb254@kirken.no


